
Aðalfundur KJALAR stéttarfélags 

starfsmanna í almannaþjónustu fyrir 

árið 2009 var haldinn að Hótel KEA 

þann 25. mars 2010. Í vikunni áður 

voru haldnir félagsfundir á Dalvík, 

Siglufirði, Skagaströnd og í Borgar-

nesi þar sem málefni aðalfundar og 

félagsstarfið almennt voru til um-

ræðu. Samtals mættu um 90 manns  

á þessa fundi. Þess má geta að happ-

drættisvinningur var dreginn út á 

öllum fundunum og var vinningur- 

inn dvöl í orlofshúsi yfir vetrar-

mánuðina. 

Skorað á stjórnvöld
Auk venjulegra aðalfundarefna var ályktun 

samþykkt á félagsfundunum og staðfest á 

aðalfundi. Í henni er kallað eftir betra 

siðferði, nýjum áherslum og gegnsæjum og 

lýðræðislegum stjórnarháttum. Síðan segir 

orðrétt: „Vaxandi atvinnuleysi er mikið 

áhyggjuefni og dýrt fyrir samfélagið. Það er 

erfið staða fyrir alla að verða atvinnulaus. 

Uppsögn starfsmanna í opinberri þjónustu 

er því óviðunandi, enda dregur uppsögn 

þeirra úr allri samfélagsþjónustu, grunn-

þjónustu við börn, unglinga og eldra fólk 

sem við þessar aðstæður verður illa úti. 

Stjórnvöld, og þar á meðal sveitarfélög, 

eiga að búa svo í haginn að öllum sé tryggð 

góð þjónusta. Síðastliðið ár hefur verið 

þungbært fyrir launafólk. Laun hafa 

lækkað, atvinnuöryggi minnkað og skulda-

byrði aukist. Margar stofnanir eru undir-

mannaðar vegna niðurskurðar um leið og 

verkefni hafa aukist. Víða hefur verið 

gengið á kjör starfsmanna. Fundurinn  

skorar á ríkisstjórn Íslands að vinna fyrir 

alla sína þegna og gæta þess að hagur fjár-

magnseigenda sé ekki settur ofar hag 

heimilanna í landinu.“ 

Um félagið
Skrifstofan og félagsmenn
Skrifstofa KJALAR er við Ráðhústorg á 

Akureyri og er opin daglega frá 10:00 til 

16:00 en vinnutími starfsmanna er sveigjan-

legur frá 08:00 til 17:00.

Kjarninn í daglegu starfi skrifstofunnar 

er leiðsögn og upplýsingaþjónusta til 

félagsmanna varðandi kjarasamninga og 

réttindamál, enda er það meginhlutverk 

skrifstofunnar að gæta hagsmuna félags-

manna og standa vörð um réttindi þeirra. 

Skrifstofan sér um greiðslur úr Fræðslusjóði 

KJALAR og annast útleigu fyrir orlofssjóð 

á þeim úrræðum sem hann hefur upp á að 

bjóða. 

Formaður félagsins, Arna Jakobína 

Björnsdóttir, er í 100% starfi og auk henn-

ar starfar Margrét Árnadóttir fulltrúi einnig 

í 100% starfi. 

Starfsfólk leikskólans Hraunborgar á Bifröst sameinaðist um að prjóna peysur með lógói 
Hjallastefnunnar, nafni leikskólans og þeirra.

Starfsfólk Norðurorku hf. í óvissuferð í áningarstað í Varmahlíð.



Reksturinn í tölum
Tekjur félagssjóðs á árinu 2010 námu kr. 

28.014.466, samanborið við kr. 29.016.220 

árið 2009. Gjöld námu kr. 27.596.019 

samanborið við kr. 26.072.246 árið 2009. 

Eftir að tekið hefur verið tillit til fjár-

magnsliða er hagnaður félagssjóðs á ár-

inu 2010 kr. 1.682.735, samanborið við 

kr. 4.658.601 árið áður. 

Félagssjóður er sá sjóður sem er fjár-

magnaður með einu prósenti félagsgjalds 

félagsmanns af öllum launum. Ekki er gert 

ráð fyrir breytingum á gjaldinu á aðalfundi 

félagsins fyrir árið 2010, en félagsgjald er 

ákveðið á aðalfundi ár hvert. 

Félagsmenn KJALAR þann 1. mars 2011 

voru 854 talsins. Þar af voru starfsmenn 

sveitarfélaga 547, ríkisstarfsmenn 223 og 

starfsmenn annarra vinnuveitenda 84.

Staða kjarasamninga
Allir kjarasamningar félagsins hafa verið 

lausir frá 30. nóvember 2010 og samningar 

við Norðurorku hf. urðu lausir þann 31. 

desember 2010. Viðræður eru hafnar við 

Samband íslenskra sveitarfélaga og hafa 

nokkrir fundir verið haldnir.  Þá var einnig 

haldinn fræðsludagur með Sambandi ís-

lenskra sveitarfélaga og öðrum stéttar-

félögum vegna 10. kafla kjarasamningsins 

um fræðslumál eða starfsþróunarmál eins 

og við hefðum kosið að kalla kaflann. 

Atvinnuástandið
Um mánaðamótin janúar/febrúar 2011 voru 

25 félagsmenn á atvinnuleysisskrá og er 

það 2,9% miðað við virka félagsmenn sem 

voru þá 861. Allir þeir sem kjósa að greiða 

félagsgjald til félagsins af atvinnuleysis-

bótum tryggja þar með félagsleg réttindi 

sín. Þeir hafa rétt til þjónustu og endur-

greiðslu úr Fræðslusjóði, af sumum styrkj-

um frá Styrktarsjóði BSRB og rétt til orlofs-

húsa. Vinnumálastofnun þjónustar at-

vinnuleitendur með ýmsu móti og eiga allir 

þar rétt á viðtali við ráðgjafa. Í lögum um 

vinnumarkaðsaðgerðir eru tiltekin helstu 

vinnumarkaðsúrræði sem Vinnumála-

stofnun skal annast, en þar er um að ræða 

styttri námskeið, starfstengd úrræði, náms-

úrræði, atvinnutengda endurhæfingu og 

ráðgjöf.

Arna Jakobína Björnsdóttir, formaður 

KJALAR, situr í stjórn Vinnumálastofnunar 

sem fulltrúi BSRB. Hanna Rósa Sveinsdóttir, 

félagsmaður KJALAR, er formaður vinnu-

markaðsráðs Norðurlands eystra, hún er 

þar sem fulltrúi BSRB. Hún lætur nú af 

starfi þar og hennar sæti tekur Guðrún 

Siglaugsdóttir, læknaritari FSA. 

Orlofsmál
Orlofsnefnd félagsins skipa: Auður Kinberg, 

Ólafur Sigurðsson, Ingunn Jóhannesdóttir, 

Lára Þorvaldsdóttir, Sævar Herbertsson og 

Pétur Ásgeirsson. 

Nefndin hefur að venju kappkostað að 

lagfæra það sem betur má fara í orlofs-

eignum félagsins. Þá hafa verið gerðir 

samningar við ýmsa aðila í ferðaþjónustu 

með það að markmiði að félagsmönnum 

KJALAR bjóðist fjölbreyttir möguleikar á 

orlofsdvöl á hagstæðu verði. Í orlofsblaði 

KJALAR, sem kom út í mars 2011, er gerð 

grein fyrir helstu verkefnum nefndarinnar 

á liðnu starfsári. Þar er ennfremur tíundað 

það helsta sem framundan er hjá nefnd-

inni.

KJÖLUR fer á Kjöl! Félagsmenn í KILI á Kili í júní 2010.

KJÖLUR stéttarfélag starfsmanna í almannaþjónustu



•  5  •

Útgáfu- og upplýsingamál
Fréttablöð. Ritnefnd skipa Lára Ágústa 

Ólafsdóttir ritstjóri, Margrét Ásgeirsdóttir 

og Sigurbjörg Haraldsdóttir. Þrjú tölublöð 

af fréttabréfinu KJÖLFESTU voru gefin út 

á árinu 2010. 

Vinnutímabók. Félagið gaf út vinnu-

tímabók eins og mörg undanfarin ár og 

nýtur hún alltaf jafnmikilla vinsælda. Þar er 

að finna ýmsar upplýsingar um starf-

semi félagsins og ábendingar um ýmis rét-

tindi. 

Heimasíðan. Segja má að heimasíðan, 

www.kjolur.is sé skrifstofan sem opin er 

allan sólarhringinn. 

Þar er hægt að afla sér upplýsinga um 

kjara- og réttindamál og einnig má nálgast 

þar ýmis eyðublöð. Á heimasíðunni er hægt 

að sækja um námsstyrki og þar er líka að 

finna allar upplýsingar um orlofshús á 

vegum félagsins. 

KJÖLUR fór á Kjöl
Þann 26. júní 2010 var farið í ferð inn á Kjöl 

og Hveravellir heimsóttir. Ferðin var farin í 

tilefni af 5 ára afmæli KJALAR stéttarfélags 

starfsmanna í almannaþjónustu. Alls fóru 

16 félagar og makar með í ferðina. 

Farið var í rútu frá Akureyri og komu 

Borgnes-ingar á einkabíl og sameinuðust í 

rútuna við afleggjarann af hringveginum 

inn Kjalveg. Keyrt var beint að Hveravöllum 

þar sem ferðalanganna beið súpa og 

rúgbrauð með kæfu að hætti Höllu og 

Eyvindar. Á heimleiðinni var Blönduvirkjun 

skoðuð og þegið kaffi í boði Landsvirkjunar. 

Ferðalöngum bar saman um að ferðin 

hafi tekist mjög vel enda var mjög gott 

ferðaveður. 

Trúnaðarmenn/trúnaðar-
mannaráð
Trúnaðamannaskóli BSRB var haldinn í 

tveimur lotum á Akureyri á árinu. Fyrri 

lotan var haldin dagana 22.-24. mars 2010. 

Þar var fjallað um eftirtalda þætti:

 Hvert er hlutverk stéttarfélaga, sam-

 banda og heildarsamtaka á vinnumark-

 aði? 

 Hvert er hlutverk trúnaðarmanns á 

 vinnustað, hvað á hann að gera og hvað

 á hann ekki að gera? 

 Hvert er hlutverk trúnaðarmanna sam-

 kvæmt lögum og kjarasamningum?

 Samskipti – ólíkir siðir og venjur. 

 Hvað einkennir góð og slæm samskipti

 á vinnustað?

Seinni lotan var haldin dagana 20.-22. 

október 2010. Þar var fjallað um eftirtalda 

þætti:

 Farið í helstu hugtök og lykiltölur hag-

 fræðinnar. 

Á Hveravöllum.

AÐALSJÓÐUR KJALAR 
stéttarfélags starfsmanna í almannaþjónustu:

Tillaga að rekstraráætlun 2011

Rekstrartekjur                                                                            Krónur 

Félagsgjöld  ..........................................................................  24.000.000 
Aðrar tekjur  ........................................................................  2.500.000 

Rekstrargjöld

Laun og launatengd gjöld  ...................................................  10.500.000 
Félagslegur kostnaður og framlög  .......................................  5.600.000
Skrifstofu- og stjórnunarkostnaður  ......................................  2.600.000 
Fundar og félagsstarf - kjarasamningagerð  ..........................  5.300.000
Annar rekstrarkostnaður  .....................................................  1.900.000
Afskriftir  ..............................................................................  600.000 

Rekstrarhagnaður 

Fjármunatekjur  ....................................................................  1.300.000 
Fjármagnsgjöld  ....................................................................  400.000

Hagnaður ársins  ....................................................................  1.100.000



 Kynning á starfsemi félagsins, starfs-

 mönnum, sjóðum þess og úthlutunar- 

 reglum sjóða. 

 Farið í efnisinnihald kjarasamninga og 

 túlkun á einstaka atriðum, svo sem  

 veikinda- og slysarétti og fleira. 

 Undirbúningur kjarasamninga. 

Kosning trúnaðarmanna fór fram í sept-

ember og október sl. og var kosningu og 

hlutverki trúnaðarmanna gerð skil í síðasta 

tölublað KJÖLFESTU sem kom út í desem-

ber 2010. 

Aðaltrúnaðarmenn eru: Hrefna Ás- 

geirsdóttir, Borgarfjarðardeild; Rakel Sara 

Gunnarsdóttir, FOSHÚN-deild; Sigurbjörg 

Björnsdóttir, Siglufjarðardeild; Arnheiður 

Hallgrímsdóttir, Dalvíkurbyggðardeild; 

Haraldur Tryggvason, STAK-deild, bærinn; 

Filippía Ingólfsdóttir, STAK-deild, ríkið og 

Sævar Herbertsson STAK-deild, hf. fyrir-

tæki. 

Áfallasjóður KJALAR
Fyrir jólin 2010 voru styrkir veittir til 

Mæðrastyrksnefndar á Akureyri og Rauða 

krossdeilda á Dalvík, Hvammstanga og 

Siglufirði. 

Áfallasjóðurinn er ekki réttindasjóður 

þar sem félagsmenn ávinna sér réttindi  

heldur eru félags- og fjárhagslegar aðstæð-

ur mögulegra styrkhafa skoðaðar hverju 

sinni. Einnig er veittur styrkur vegna út-

farar við sérstakar aðstæður. 

Fræðslumál
Símenntun – ævimenntun
Félagið vill að möguleikar félagsmanna til 

náms endurspegli þarfir þeirra og að félags-

menn þekki almennt vel til þeirra kosta 

sem bjóðast. Sí- og endurmenntun á að 

vera almenn meðal félagsmanna. Félagið á 

að stuðla að því að menntunarmöguleikar 

bjóðist sem flestum og að allir félagsmenn 

eigi rétt til styrkja vegna náms. Kynna skal 

rétt til styrkja með markvissum hætti á  

heimasíðu og í annarri útgáfu á vegum 

félagsins. 

Fræðslusjóður
Iðgjöld til sjóðsins voru kr. 6.819.906 á 

árinu 2010, samanborið við kr.  7.252.852 

árið áður. Samþykktar voru 188 umsóknir á 

árinu (269 árið áður) en sjö var hafnað þar 

sem þær uppfylltu ekki reglur sjóðsins. Alls 

voru greiddar kr. 5.645.316 í styrki á árinu, 

samanborið við kr. 5.983.448 árið 2009. 

Meðalstyrkur á árinu var því kr. 30.318 og 

hækkaði úr kr. 22.240 frá árinu á undan. 

Hagnaður af rekstri sjóðsins, eftir að 

vaxtatekjur hafa verið lagðar við, nam kr. 

1.438.756 á árinu, samanborið við kr. 

2.481.639 árið 2009. Hrein eign fræðslu-

sjóðs í árslok 2010 nam samkvæmt efna-

hagsreikningi tæpum 27 milljónum króna. 

Sjúkraliðar sem starfa á Reyni- og Skógarhlíð á dvalarheimilinu Hlíð á Akureyri fóru til 
Kaupmannahafnar og skoðuðu Pilehuset. Á myndinni eru f.v. Helga I. Jóhannsdóttir, Liv 

Gunnihildur Stefánsdóttir, Dóra Kristjánsdóttir og Kolbrún Sjöfn Magnúsdóttir.

Danskir sjúkraliðar í kröfugöngu í maí 2008.

Hámarksfjárhæð til hvers félagsmanns 

hefur ekki hækkað og verður áfram kr. 

120.000 á hverjum tveimur árum. Þeir 

félagsmenn sem hafa verið félagsmenn 10 

ár eða lengur geta fengið 140.000 kr. á 

hverjum tveimur árum. 

Í stjórn Fræðslusjóðs sitja: Arna 

Jakobína Björnsdóttir, Guðbjörg Antons-

dóttir, Ingunn Jóhannesdóttir og Bára 

Garðarsdóttir. 

Mannauðssjóður KJALAR - 
starfsmenn sveitarfélaga
Sjóðurinn tók til starfa í maí 2009. Hann 

sinnir markmiðum sínum á sviði símennt-

unar og mannauðs með því að veita styrki 

til: 

a) Sveitarfélaga, stofnana og vinnu-

veitenda sem greiða í sjóðinn.

b) KJALAR stéttarfélags.

c) Verkefna sem sjóðsstjórn skipu-

leggur eða á aðkomu að.

Á árinu 2010 voru samþykktir styrkir til 

eftirfarandi verkefna: 

Markviss starfsmannafræðsla, Fram-

kvæmdamiðstöð Akureyrarbæjar. Gerum 

betur - þjónustunámskeið, ráðhúss, sund-

lauga og skíðastaða. Skólaritara- og skrif-

stofunám – Akureyrarbær. Skyndihjálpar-

námskeið félagsmiðstöðva, sundlaugar, 

skíðastaða, framhald. Gerum betur, 

Akureyrarbær, þarfagreining hjá starfs-

mönnum í Rósenborg Akureyri. Fræðslu-

hönnunarverkefni fyrir starfsfólk íþrótta-

miðstöðva. Umsókn frá Akureyrarbæ í 

samvinnu við KJÖL stéttarfélag í almanna-

þjónustu og Dalvíkurbyggð um fræðslu-

hönnun. Fræðslusetrinu  Starfsmennt var 

falið að vinna að námskrá fyrir umræddan 

hóp. Gæðastjórnun fyrir starfsfólk bæjar-

skrifstofu, „að vera hluti af heild“ fyrir 

starfsfólk grunnskóla (skólaliða, matráða, 

stuðningsfulltrúa og starfólk í ræstingu) í 

samstarfi við Símey. Ritara- og skrif-

stofustjóranám skrifstofunám á vegum 

Framvegis haldið við Tölvuskólann. 

Skipting styrkja

Fræðslusjóður

Starfsmenn bæjarskrifstofu Dalvíkurbyggðar í árlegri Kubbkeppni.  
„Strákar á móti stelpum“ Nokkrar úr stelpuliðinu (sem vann í þetta skip-

ti!):  Tóta, Magga, Helga Íris með dóttur sína og Heiða.

Strákarnir - sigraðir.



•  8  •

Framhald af þarfagreiningu Markviss 

starfsmannafræðsla í samstarfi við Símey 

fyrir starfsmenn í samfélags- og mann-

réttindadeild Akureyrarbæjar, fram-

kvæmdadeild Akureyrarbæjar. Skyndi-

hjálparnámskeið fyrir starfsmenn/félags-

menn á skíðasvæðinu Hlíðarfjalli hjá 

Akureyrarbæ. Þjónustugæðanámskeið í 

samstarfi við Gerum betur ehf. fyrir félags-

menn í afgreiðslu á skíðahóteli og við 

skíðalyftur Hlíðarfjalli. Þarfagreining fyrir 

starfsþróun starfsmanna í samstarfi við 

MARKVISS. fyrir starfsmenn/félagsmenn í 

Rósenborg, aðseturs samfélags- og mann-

réttindadeildar Akureyrar. Skyndihjálp-

arnámskeið fyrir sundlaugarverði í sam-

starfi við Rauða kross Íslands. Styrkir 

vegna einstaklinga sem sækja námskeið hjá 

Fræðslusetrinu Starfsmennt. 

Stjórnin hefur ákveðið að bjóða sveit-

arfélögum „Ráðgjafa að láni“ til að skipu-

leggja aðra fræðslu en ekkert sveitarfélag 

hefur nýtt sér þann möguleika. 

Rekstrartekjur fyrir árið 2009 voru kr. 

5.349.241 en alls voru greiddir út styrkir 

kr. 2.600.325. Hagnaður sjóðsins, eftir að 

tekið hefur verið tillit til fjármagnsliða, er 

kr. 2.389.509. 

Í stjórn sjóðsins eru: Fulltrúar KJALAR 

Arna Jakobína Björnsdóttir og Guðbjörg 

Antonsdóttir, fulltrúar sveitarfélaganna 

Guðrún Ósk Sigurjónsdóttir og Tryggvi 

Gunnarsson. Hermann Tómasson lét af 

störfum í sjóðsstjórninni og er honum 

þakkað samstarfið. Stjórn sjóðsins heldur 

fundi í janúar og september ár hvert og 

oftar ef þurfa þykir. Hún hélt fjóra fundi á 

starfsárinu.

Þróunar- og símenntunar-
sjóður - ríkisstarfsmenn
Markmið sjóðsins er að auka möguleika 

stofnana ríkisins á að þróa starfssvið sitt 

þannig að það samræmist þeim kröfum 

sem gerðar eru til stofnana á hverjum tíma 

og efla símenntun félagsmanna. 

Sjóðurinn sinnir hlutverki sínu með því 

að veita styrki til fræðsluverkefna á sviði 

símenntunar sem eru í samræmi við mark-

mið hans til: 

a) Ráðuneyta, stofnana og vinnuveit-

enda sem í sjóðinn greiða.

b) Hlutaðeigandi stéttarfélaga.

c) Verkefna sem sjóðsstjórn skipu-

leggur. 

Vinnudeilusjóður

Stjórn KJALAR ákvað á fundi sínum 7. mars 2011 
að leggja eftirfarandi tillögur fyrir aðalfund 

til samþykktar
1. Tillaga um félagsgjöld:
    Stjórn KJALAR leggur til að félagsgjöld verði óbreytt frá því sem nú er, 

þ.e.a.s. 1% af öllum launum.

2. Tillaga um gjald í Vinnudeilusjóð:
    Stjórn KJALAR leggur til að gjald í Vinnudeilusjóð verði 3% af félagsgjaldi 

að frádregnum gjöldum til BSRB.

3. Tillaga um gjald í Áfallasjóð:
    Stjórn KJALAR leggur til að gjald í Áfallasjóð verði 0,5% af félagsgjaldi að 

frádregnum gjöldum til BSRB.

4. Tillaga um framlag úr Orlofssjóði til félagssjóðs:
    Stjórn KJALAR leggur til að Orlofssjóður greiði 7% af orlofssjóðsgjöldum til 

félagssjóðs til að mæta kostnaði af rekstri orlofssjóðs.

5. Tillaga um félagsgjald starfsmanna sem starfa á grundvelli laga 
um kjarasamninga opinberra starfsmanna.

    Stjórn KJALAR leggur til að þeir embættismenn sem starfa á grundvelli laga 
um kjarasamninga opinberra starfsmanna nr. 94/1986 og eru án 
kjarasamnings fái aðild að félaginu. Félagsgjald verði 2,11% sem skiptist í 
alla sjóði félagsins eftir ákvæðum þeirra þar um.

Umsóknir skulu sendar stjórn sjóðsins 

þar sem fram kemur lýsing á því fræðslu-

verkefni sem sótt er um styrk til, skipulagi 

þess, efnisinntaki, áætlaðri framkvæmd, 

kostnaði, öðrum styrkjum og framlagi um-

sækjanda. Engar umsóknir bárust frá  

stofnunum félagsmanna KJALAR þetta 

árið. 

Sjóðurinn er samstarfssjóður bæjar-

starfsmannafélaga sem semja við ríkið. 

Stjórn sjóðsins skipa: Fulltrúi KJALAR 

Arna Jakobína Björnsdóttir og með henni 

er Unnur Sigmarsdóttir Starfsmannafélagi 

Vestmannaeyja. Fulltrúar fjármálaráðherra 

eru Ásta Lára Leósdóttir og Ásgeir Ásgeirs-

son. 

Vísindasjóður KJALAR  
v/ tónlistarkennara
Vísindasjóðurinn er eingöngu fyrir tónlist-

arskólakennara og veitir styrki til þróunar-

starfs, rannsókna, námsgagnagerðar og 

greiðir einnig laun til framhaldsnáms. 

Engir styrkir voru greiddir á árinu. 

Innkoma í sjóðinn var kr. 387.639 og með 

fjármagnstekjum er hagnaður sjóðsins kr. 

509.205. Guðný Erla Guðmundsdóttir er 

fulltrúi tónlistarkennara í sjóðsstjórn. 

Vísindasjóður KJALAR  
v/ háskólamanna
Stjórnin úthlutar einu sinni á ári úr A-hluta 

og var hver styrkur fyrir 100% starf allt 

árið 2010 kr. 60.000. Alls sóttu 16 félags-

menn um styrk og var þeim öllum úthlutað 

miðað við starfshlutfall og starfstíma. 

Tekjur sjóðsins voru 994.974 en hann 

var rekinn með tapi að upphæð kr. 69.731 

á árinu.

Hanna Rósa Sveinsdóttir er formaður 

sjóðsstjórnar og meðstjórnendur eru Lára 

Ágústa Ólafsdóttir og Arna Jakobína 

Björnsdóttir. 

Fræðslusetrið Starfsmennt
Öll námskeið Fræðslusetursins standa 

félagsmönnum til boða endurgjaldslaust. 

Fræðslusetrið gefur út myndarlega nám-

skrá á hverri önn þar sem kynnt er það 

Haustkransagerð.  Magga, Silla, Hildur, Tóta og Eyrún.



•  10  •

sem er í boði á önninni. Heimasíða Starfs-

menntar er mjög fullkomin og er þar hægt 

að sækja um allt sem í boði er hverju sinni. 

Hver félagsmaður, sem einu sinni hefur 

farið þarna á námskeið, á sitt svæði og 

getur farið og skoðað stöðu sína á nám-

skeiðum sem sótt hafa verið og náð þar í 

viðurkenningar síðar ef þarf. Slóðin er  

www.smennt.is  

Stjórn setursins er þannig skipuð: Árni 

Stefán Jónsson, formaður stjórnar, fulltrúi 

SFR og Arna Jakobína Björnsdóttir, full-

trúar fjármálaráðuneytis Guðmundur H. 

Guðmundsson, varaformaður og Ásgeir 

Kristinsson. 

BSRB
NTR-ráðstefnur hafa verið haldnar um 

margra ára skeið þar sem stéttarfélög 

starfsmanna hjá sveitarfélögum á Norð-

urlöndum hittast og bera saman bækur 

sínar. BSRB ákvað á árinu 2010 í fyrsta 

skipti að opna á þátttöku aðildarfélaga 

innan BSRB sem eru með félagsmenn sem 

starfa hjá sveitarfélögum. 

Ráðstefnan fór fram í Finnlandi þetta 

árið en Norðurlöndin skiptast á að hafa 

ráðstefnuna. Dvalist var í Nådendal sem 

þeir kalla Múminálfadal. Stjórn KJALAR 

stéttarfélags í almannaþjónustu ákvað að 

senda þrjá fulltrúa og kanna hvort þetta 

væri eitthvað sem við vildum taka þátt í í 

framtíðinni. Tíu félagar frá BSRB fóru 

saman á ráðstefnuna. Túlkar þýddu fyrir-

lestrana og vinnuhópana. Allt fór fram  

á sænsku eða skandinavísku. Fulltrúar 

stjórnar KJALAR voru Arna Jakobína 

Björnsdóttir, Ingunn Jóhannesdóttir og 

Kristín Sigurðardóttir.

Umræðuhópar sem störfuðu á þinginu 

voru:

1. Öryggi, atvinnuleysi, félagslegt  

öryggi (Noregur/Delta)

2. Atvinnumarkaðurinn, þjálfun &  

veikindi o.fl.( Færeyjar/

Starvsmannafelagid)

3. Þriggja aðila samningaviðræðukerfi, 

kjarasamninga o.fl.(Danmörk/HK 

Kommunal)

4. Fjármögnun, skattagreiðslur o.fl.  

(Finnland)

5. Jafnrétti kynjanna, jöfnun launa, 

fötlun o.fl.(Ísland/BSRB)

6. Verkfall, aðgerðarform og hlutverk 

áskorana (Svíþjóð/SKTF)

Á vef BSRB www.bsrb.is er að finna 

ársskýrslu bandalagsins og þar er öllum 

verkefnum BSRB gerð mjög greinagóð skil. 

Styrktarsjóður BSRB
KJÖLUR stéttarfélag starfsmanna í al- 

mannaþjónustu er aðili að Styrktarsjóði 

BSRB sem stofnaður var með samkomulagi 

við fjármálaráðherra f.h. ríkissjóðs, Reykja-

víkurborg og Launanefnd sveitarfélaga og 

hóf sjóðurinn starfsemi 1. janúar 2001. Frá 

1. janúar 2009 er framlagið 0,75% af öll- 

um launum sem atvinnurekandi greiðir. 

Á leið á NTR-ráðstefnu. Ingunn, Jakobína og Kristín.

Starfsfólk Héraðsskjalasafnsins á Akureyri í kynnisferð.

Úthlutanir styrkja úr sjóðnum hófust í 

janúar 2002.

Í stjórn sjóðsins eru: Garðar Hilmarsson 

St.Rv., formaður stjórnar, Kristín Á. 

Guðmundsdóttir Sjúkraliðafélaginu 

(SLFÍ), Guðbjörg Antonsdóttir KJÖLUR, 

Torfi Friðfinnsson Félagi op.starfsmanna á 

Suðurlandi (FOSS), Þórveig Þormóðsdóttir 

Fél. starfsm. stjórnarráðsins, ritari stjórn-

ar. Varamenn eru Gunnar Richardsson 

St.Garðabæjar og Guðlaugur Magni 

Davíðsson Landssambandi slökkviliðs- og 

sjúkraflutningamanna (LSS). 

Á aðalfundi sjóðsins sem haldinn var í 

nóvember sl. flutti formaður, Garðar Hilm-

arsson skýrslu stjórnar. Í máli hans kom 

m.a fram að Styrktarsjóður BSRB hefur 

verið í mikilli og stöðugri sókn og sést það 

vel af fjölgun umsókna á milli ára og aukn-

ingu útgjalda frá stofnun sjóðsins. 

Aðalfundur styrktarsjóðs var haldinn í 

nóvember sl. en rekstur hans gengur 

þokkalega. Þetta árið voru ekki gerðar 

miklar breytingar frá árinu áður. 

Lokaorð
Starfsár KJALAR 2009-2010 hefur að 

mestu verið hefðbundið.  Á komandi aðal-

fundi lýkur kjörtímabili stjórnar og fasta-

nefnda. Kallað hefur verið eftir tillögum 

um félagsmenn til trúnaðarstarfa fyrir 

félagið. Tilkynnt verður kjör til stjórnar og 

fastanefnda á aðalfundinum og er kjör-

tímabilið næstu þrjú ár. 

Tölulegar upplýsingar úr bókhaldi og 

orlofsárið miðast við almanaksárið, en 

verkefnaupplýsingar miðast við starfsár 

stjórnar. Fjölmargir félagsmenn, sem of 

langt yrði upp að telja, hafa komið að verki 

og eru þeim öllum færðar bestu þakkir 

fyrir störf í þágu félagsins. Margréti sam-

starfskonu á skrifstofu þakka ég sam-

starfið.  
Akureyri í mars 2011. 

Fyrir hönd stjórnar KJALAR, 

Arna Jakobína Björnsdóttir, 

formaður.

Starfsfólk Heilsugæslustöðvarinnar á Akureyri í heimsókn í Skipalóni.

Skattframtal 
- frádráttur vegna 

símenntunar 
og líkamsræktar

Búið er að opna fyrir skattframtöl 

einstaklinga á vef Ríkisskattstjóra. 

Styrkir úr Fræðslusjóði KJALAR og 

styrkur fyrir líkamsrækt úr styrktar-

sjóði BSRB eru frádráttarbærir. Ef þú 

hefur fengið slíka styrki þá eru þeir for-

skráðir á framtalinu en þú verður að 

færa inn frádráttinn.

Styrkir til náms, rannsókna og vís-

indastarfa eru taldir fram í reit 131 á 

skattframtalinu. Frádrátturinn vegna 

símenntunar færist í reit 149 og þar er 

einnig gefinn möguleiki á því að fylla út 

greinagerð undir tenglinum Færa 

frádrátt.

Styrkir úr styrktarsjóði BSRB eru 

taldir fram í ótölusettum reit næst á 

eftir námsstyrkjum, undir liðnum

Annað, hvað? Þetta eru stykir

vegna gleraugnakaupa, heyrnartækja-

kaupa, glasafrjóvgunar, krabbameins-

skoðunar, ættleiðinga, tannviðgerða, 

sjúkraþjálfunar, sálfræðiþjónstu, dvalar 

á heilsustofnun og útfarar.

Styrkir til líkamsræktar frá launa-

greiðendum og stéttarfélögum færast 

til tekna þarna en heimilt er að færa 

kostnað til frádráttar að hámarki 

25.000 kr. í reit 157. Þar er jafnframt 

geginn kostur á að fylla út greinargerð 

undir tenglinum „Færa frádrátt“.
Morgunfundur á Akureyri. Fv.: Hólmfríður, Stefanía og Una.

Aðalfundur KJALAR 
stéttarfélags starfsmanna í almannaþjónustu 

verður haldinn þann 24. mars 2011 kl. 17:30 

í Menningarhúsinu Hofi Akureyri

     Stjórn KJALAR 


